Es E UM MENSAGEM DI
PROCURADOR GERAL

N'screvi és guia em conjunto qui
nha funciondrios pa podi djuda
compreendi algums direitos qui
nhés tem na local di trabadjo.

Tudo trabadjador na Massachusetts
tem direito di recebi sés vencimento
assim como cheu outros protecgons.
Na és guia, nhés na encontra
informagon sobre:

- Qual vencimento qui nhés tem direito di
recebi;

- Quando e di qual manera qui nhés tem direito
di recebi nhés vencimento;

- Nhés direito di tem folga di trabadjo;

- Trabadjo infantil;

- Direito di trabadjador temporério;

- Eoutros direitos.

N& escritdrio ta obriga cumprimento di és leis. N6
sta li pa presta servigo, sem faze qualquer diferenca
quanto a nhés situagon di emigragon. Nhés entra
em contacto si nhés tem algum queston sobri és
leis ou sobre nhos direitos ou si nhos cré apresenta
algum queixa. Nhoés podi apresenta queixa na nha
gabinete mesmo si nhés tem algum acordo cu nhés
empregador di aceita faze trabadjo pa vencimento
mas baixo e mesmo si nhés faze acordo pa ca
apresenta qualquer caso na justica contra nhos
empregador.

Pa mas informagon, nhés podi visita website
na internet ou nhés podi telefona né linha di
atendimento directo pa assuntos di justica na
trabadjo.

Divison di Justi¢a na Trabadjo
www.mass.gov/ago/fairlabor

(617) 727-3465

TTY 617-727-4765

Telefona: segunda, terca, quarta: 1-4 ; quinta, sexta:
10-1

Atenciosamente,

Attorney General Maura Healey

LEIS E REGULAMENTOS

VENCIMENTO MiNIMO
M.G.L. Capitulo 151, Secgons 1, 2, e 2A

Na Massachusetts, tudo trabadjador e considerado como
funcionario, e quase tudo trabadjador tem qui recebi pelo
menos vencimento minimo qui ta pagado $10.00 pa hora.

Apartir di 1 di Janeiro di 2017, vencimento minimo na passa
pa $11.00.

TRABADJADOR QUI TA RECEBI GORGETA
M.G.L. Capitudo 151, Seccon 7;
M.G.L. Capitulo 149, Seccon 152A

Trabadjador serbidor di mesa. serbidur di bar, e outros
trabadjadores qui ta serbi cliente directamente e qui costuma
ta ganha gorgeta, podi ganha um vencimento di “taxa di
servico” di $3.35 pa hora. Es taxa e aplicavel se:

+  Trabadjador ta ganha mas di $20 pa més na gorgeta, e

+ Média di gorgeta qui ta recebi pa hora, djuntado cu si
vencimento pa cada hora di servigo, e igual a valor di
vencimento minimo.

Apartir di 1 di Janeiro di 2017, vencimento pa hora di servico
na passa pa $3.75 pa hora.

Gerentes, supervisores cu donos di empresa, nunca ca podi
recebi parte di nhés gorgetas.

Gorgetas cu taxas di servigo qui ta escrevido na factura é s6

pa trabadjador qui ta serbi cliente, serbidor di bar, ou outro
trabadjador di servigo di acordo cu servico qui fazedo pa cada
um. Trabadjador qui ta serbi clientes, qui ta serbi na bar, ou
outros trabadjador qui ta faze servigo podi junta sés gorgeta
pa és dividi cu cumpanher.

HORA EXTRAORDINARIO
M.G.L. Capitulo 151, Seccons TAe 1B

Trabadjador debe recebi pelo menos 1.5 x (multiplicado)

pa valor di si vencimento regular pa cada hora qui trabadja
riba di 40 hora di trabadjo pa semana. Vencimento di hora
extraordinario pa trabadjador qui ta recebi "taxa di servigo”
e di pelo menos 1.5 x (multiplicado) pa valor di si vencimento
minimo.

Excepgon: Algums tipos di trabadjo e tambem algums caus
di trabadjo sta exenpto di hora extraordinario. Nhés podi
encontra més informagon na website: www.mass.gov/ago/
fairlabor. Ou nhés telefona linha di atendimento directo pa
assunto di justica na trabadjo na Tel. (617) 727-3465

PAGAMENTO DI VENCIMENTO
M.G.L. Capitulo 149, Seccon 148

Nhés pagamento (ou vencimento) tem qui inclui pagamento
pa total di hora qui nhés trabadja, assim como gorgetas,
férias acumulado, pagamento prometido pa época festivo, cu
comissons.

Trabadjador qui ta pagado pa hora, tem qui recebi si
vencimento tudo semana ou um semana sim outro semana
nao (di dois em dois semana). Prazo di pagamento e até 6 ou 7
dia dipés di periodo qui na pagado termina, dependendo di
quanto dia qui quil funciondrio trabadja durante um semana
calendario.

Funcionario qui despedi trabadjo tem qui pagado sés
vencimento total na préximo pagamento regular di vencimento
ou na dia Sdbado a seguir (si é ca existi um dia normal pa
pagamento). Funciondrio qui despedido ou qui dispensado

di trabadjo tem qui recebi si vencimento na sés ultimo dia di
trabadjo.

SUBTRAGON NA PAGAMENTO
454 CMR. 27.02

Horas qui trabadjado ou “horério di trabadjo” ta incluf tudo
tempo qui nhés:
Tem qui sta di servigo na local di trabadjo ou outro local, e

Trabadjo feito antes ou dipés di turno normal.

SUBTRAGON NA PAGAMENTO
M.G.L. Capitulo 149, Seccon 148

Empregador ca tem direito di reduzi dinhero di nhés
vencimento pa djuda cobri custo normal di funcionamento

di empresa, por exemplo pa compra di materiais ou pa cobri
danos di equipamento. Lei ta poi limite na quantidade di
dinhero qui nhés empregador podi reduzi di nhés vencimento
pa cobri custo di alojamento ou refeicon.

EMPREGADOR CA PODI FAZE RETALIAGON

CONTRA TRABADJADOR
M.G.L. Ch. 149, Seccon 148A; M.G.L. Ch. 151, Seccon 19

Empregador ca podi castiga ou discrimina contra nhés porque
nhos sta exerci nhos direitos.

Es regulamento ta aplica a tudo trabadjador, sem qualquer
diferenca quanto a sés situagon di imigragon. Si um
empregador faze queixa ou e ameaca di faze queixa na
autoridadi di imigragon contra um trabadjador qui ca tem
documento legal porqui quil trabadjador queixa sobre
algum violagon cometido pa quil empregador, entao quil
empregador podi ser processado na justica ou entdo e podi
fica sujeito a ser penalizado civilmente.

RECIBO DI VENCIMENTO E INFORMAGON DI

PAGAMENTO DI VENCIMENTO
M.G.L. Capitulo 149, Seccon 148; M.G.L. Capitulo 151, Seccon 15

Junto cu nhés vencimento. nhés tem qui recebi um recibo qui
ta fala:
Nhés nome e nome di empregador
Data di pagamento (més, dia e ano)
Quanto horas qui nhés trabadja durante quil periodo di
vencimento, e qual valor qui nhés ta pagado pa hora
Tudo desconto ou aumento di vencimento qui fazedu
durante quil periodo di pagamento

Nhés empregador ca podi cobra nhés pa nhés recibo di
vencimento. Nhés tem direito di odja nhés ficha di vencimento
pessoal na um periodo di tempo ou local razoavel.

INTERVALO PA REFEIGON
M.G.L. Capitulo 149, Secgons 100 and 101

Maior parte di funciondrio qui ta trabadja mas di 6 horas tem
qui tem intervalo di 30-minuto pa refeicon. Nhés tem qui sta
livre di tudo tarefa di trabadjo e nhés tem cu tem liberdadi

di sai di local di trabadjo durante &s intervalo. Es tempo di
intervalo ca podi ser contado na vencimento (e ca ta pagado).

Nhés podi faze acordo di trabadja durante intervalo pa
refeicon, mas si for assim, nhés tem qui recebi pagamento pa
quel periodo di tempo.

TRABADJADOR MENOR DI 18 ANO DI IDADI
M.G.L. Capitulo 149, Seccons 56 105

Tudo trabadjador na Massachusetts tem qui segui leis di estado
e leis di governo federal qui ta regulamenta trabadjador qui

¢ menor di 18 ano di idadi. Es leis ta regulamenta quando,
onde e pa quanto tempo qui trabadjador menor di idadi podi
trabadja e qual tipo di trabadjo qui és CA podi faze. Tudo
trabadjador qui tem menos di 18 ano di idadi tem qui tem
autorizagon di trabadjo.

TRABADJADOR TEM DIREITO DI ABRE

PROCESSO NA JUSTIGA
M.G.L. Capitulo 149, Secgon 150

Nhés tem direito di processa nhés empregador pa maior
parte di violagons qui ta fala respeito cu vencimento e leis di
trabadjo pa hora.

Trabadjador podi processa se empregrador na justica tanto
individualmente como em grupo, si tipo di queixa e parecido.
Trabadjador qui ganha se caso na justi¢a na recebi pagamento
retroactivo, dano triplicado, custo di advogado e custo di
tribunal.



LEIS E REGULAMENTOS, CTD.

Importante! E existe um prazo rigoroso pa inicia processo na
justica — normalmente és prazo é di 3 anos dipés di data qui
quel violagon aconteci.

Algum Queston? Abre caso na tribunal é complicado. Nhés
visita website www.mass.gov/ago/fairlabor. Ou nhés entra em
contacto cu linha di atendimento directo di Justica na Trabadjo
617-727-3465 pa nhés podi tem mas informagon.

LICENGA DI SAUDE
M.G.L. Capitulo 149, Secgon 148C

Nhés tem direito di ganha 1 hora di licenca di satide pa cada
30 hora qui nhés trabadja. Nhés podi ganha e nhés podi

usa até 40 hora di licenqa di satide por ano. Nhés na tem
possibilidadi di comega usa nhés licenga di satide 90 dias dipés
di nhés primeiro dia di trabadjo.

Nhés podi usa nhés licenca di satide si nhés (ou nhés fidjo,
esposo(a), ou nhds pais ou sogros) sta: doente, ferido ou e tem
algum consulta médico di rotina. Nhés podi tambem usa nhés
licenca di saide pa nhés préprio ou pa nhés fidjo pa trata di
assunto qui tem a ver cu violéncia doméstico.

Empregador qui tem 11 ou mas trabadjador tem qui paga
licenca di satide. Empregador cu menos di 11 trabadjador tem
qui disponibiliza uso di licenca di satide, més é ca precisa di
paga pa el. Nhés procura mas informagon na website: www.
mass.gov/ago/earnedsicktime.

ESTIMATIVA DI PAGAMENTO
454 CM.R. 27.04

Si nhos sta designado pa trabadja 3 ou mas horas, nhés tem qui
recebi vencimento pa pelo menos 3 horas na valor qui ca podi
ser menos di vencimento minimo si nhés:

Entra trabadjo na hora, e

Nhés ca dado horas di trabadjo qui estaba combinado.

TRABADJADOR TEMPORARIO TEM DIREITO DI
CONHECI LEI
M.G.L. Capitulo 149, Secgon 159C

Agéncias di Trabadjo e di Pessoal Temporario tem qui forneci
trabadjador algums informagons importantes por escrito antes
dinhés ser designado pa ba faze qualquer trabadjo.

Pa nhés podi tem mas informagon, nhés contacta
Departamento di Normas di Trabadjo na 617-626-6970. Ou
nhés visita website www.mass.gov/dols.

DECLARAGON DI DIREITOS DI TRABADJADOR

DoMEsTICO
M.G.L. Capitulo 149, Secgon 190

Trabadjador qui ta presta servigo doméstico, limpeza, cuidado
di crianga, cozinha, gestao di doméstico, cuidado diidosos, ou

outro servigo parecido na um casa familiar tem mas outros leis
qui ta protegi eles na sés trabadjo. Pa més informagon, nhés
procura website: www.mass.gov/ago/DW.

LICENGA PA MOTIVO DI VIOLENCIA DOMESTICO
M.G.L. Capitulo 149, Seccon 52E

Si nhés ou algum membro di nhés familia e vitima di violéncia
doméstico, agresson sexual, assédio ou rapto, nhés tem direito
di toma 15 dias di licenca cu vencimento ou sem vencimento
pa trata di assuntos relacionados cu quel problema, por
exemplo:

Cuidado di Satide, aconselhameto, ou servicos di victima
Alojamento Seguro

Cuidado ou custédia di crianga

Assisténcia Legal, ordem di protecgon, deslocagon a
tribunal

Es Lei e aplicavel a empregador qui tem 50 ou més
trabadjador.

LEI DI LICENCA PA CUIDA DI PEQUENOS

NECESSIDADES
M.G.L. Capitulo 149, Secgon 52D

Nhés podi tem direito di tira até 24 horas di licenga sem
vencimento na cada 12 meses pa cuida di:

Actividadi escolar di crianga,

Consulta cu doutor ou dentista di crianca, ou

Consulta cu doutor ou dentista pa um parente di idadi,
ou outros consultas relacionados cu cuidados pa idoso.

Nhés podi ser elegivel pa és tipo di licenca si nhés
empregador tem 50 ou mas funcionarios, e si nhos trabadja
pelo menos 1,250 horas pa és empregador na tltimos 12
meses.

EMPREGADORES CA PODI DISCRIMINA
M.G.L. Ch. 149, Seccon 105A; M.G.L. Ch. 151B, Seccon 4

Geralmente, empregador ca podi pagabo menos di qui
outro trabadjador si nhés sta faze mesmo trabadjo ou tipo
di trabadjo parecido qui outro funcionario di sexo oposto ta
faze.

Es ca podi discrimina na contratagon, na vencimento ou
qualquer outro tipo di compensagon, ou outros condigons na
nhés contracto di trabadjo, cu justificagon na:

Raga, cor, religion, pais di origem, ou descendéncia
Sexo (incluindo gravidez), orientagon sexual, ou
identidade di género ou di expresson

Informagon genético ou incapacidadi

Idade

Servigo militar

RECURSOS

Algum queston sobre vencimento e horas?

Office of Attorney General Maura Healey
Fair Labor Division

(617) 727-3465

(617) 727-4765 (TTY)
www.mass.gov/ago/FairLabor
www.massworkrights.com
www.laborlowdown.com

U.S. Department of Labor Wage and Hour Division
866-4-USWAGE

877-889-5627 (TTY)

www.dol.gov/whd

Massachusetts Department of Labor Standards
(617) 626-6975
www.mass.gov/dols

Algum queston sobre satide e sequranca na trabadjo?

U.S. Occupational Safety and Health Administration (OSHA)
(617) 565-9860
www.osha.gov

Massachusetts Department of Industrial Accidents (DIA)

www.mass.gov/dia
(617) 727-4900

Massachusetts Department of Public Health (DPH)
(617) 624-6000
www.mass.gov/dph

Algum queston sobre proctegons contra discriminagon?

Office of Attorney General Maura Healey
Civil Rights Division

(617) 727-2200
www.mass.gov/ago/civilrights

Massachusetts Commission Against Discrimination (MCAD)
(617) 994-6000
www.mass.gov/mcad

U.S. Equal Employment Opportunity Commission (EEOC)
(617) 565-3200
WWW.ee0C.gov

GABINETI DI
PROCURADORA GERAL
MAURA HEALEY

Guia di Direitos e

Responsabilidadis
na Local di Trabadjo

COMMONWEALTH OF
MASSACHUSETTS

One Ashburton Place
Boston, MA 02108
(617) 727-3465
www.mass.gov/ago



